
ຮ່າງບົດລາຍງານການເມືອງ
ຂອງໜ່ວຍພັກສະຫະພັນແມ່ຍິງແຂວງຄັ້ງທີ VI

ຕໍ່ກອງປະຊຸມໃຫຍ່ໜ່ວຍພັກ ຄັ້ງທີ VIII


ຮຽນ: ສະຫາຍ ໄກສອນ ຈັນທະຍົດ ຄະນະປະຈໍາພັກແຂວງ, ປະທານແນວລາວສ້າງຊາດ
ແຂວງ, ຫົວໜ້າຄະນະຊີ້ນໍາການດໍາເນີນກອງປະຊຸມໃຫຍ່ໜ່ວຍພັກກຸ່ມແນວລາວສ້າງ
ຊາດແຂວງ, ອົງການຈັດຕັ້ງມະຫາຊົນ-ê†-À£ö¾ìö® -Áì½-­ñ®«õ 


ຮຽນ: ບັນດາສະຫາຍຜູແທນຖືກເຊີນ, ສະມາຊິກພັກທີນັບຖື ແລະຮັກແພງທັງຫລາຍ
ໂດຍປະຕິບັດຕາມບົດແນະນໍາຂອງຄະນະປະຈໍາພັກແຂວງ ວ່າດ້ວຍການກະກຽມ ແລະດໍາເນີນກອງປະຊຸມໃຫຍ່ຂອງພັກຂອງບັດາຂະແໜງການ, ອົງການ ແລະທຽບເທົ່າຢູ່ອອ້ມຂ້າງແຂວງ ສະບັບເລກທີ 02/ຄປພຂ.ຫຼບ ລົງວັນທີ 15 ມັງກອນ 2014.
ມື້ນີ້ ກອງປະຊຸມໃຫຍ່ຄັ້ງທີ VII ຂອງໜ່ວຍພັກສະຫະພັນແມ່ຍິງແຂວງ ໄດ້ໄຂຂຶ້ນຢ່າງເປັນທາງການໃນທ່າມກາງທີທົ່ວພັກ ທົ່ວກອງທັບ ແລະທ່ົວປວງຊົນພາຍໃນແຂວງພວມສຸມໃສ່ຈັດຕັ້ງປະ ຕິບັດໄລຍະທ້າຍຂອງເນືອໃນມະຕິ IX ຂອງພັກ, ມະຕິ VI ຂອງອົງຄະນະພັກແຂວງ ແລະສໍາເລັດການຈັດຕັ້ງຜັນຂະຫຍາຍມະຕິ VII ຂອງໜ່ວຍພັກສະຫະພັນແມ່ຍິງແຂວງ.
ສະນັ້ນ ຂ້າພະເຈົ້າໃນນາມຕາງໜ້າໃຫ້ແກ່ຄະນະໜ່ວຍພັກຂໍສະເໜີຮ່າງບົດລາຍງານການເມືອງຂອງໜ່ວຍພັກຕໍ່ກອງປະຊຸມໃຫຍ່ຄັ້ງທີ VII ຂອງໜ່ວຍພັກສະຫະພັແມ່ຍິງແຂວງ ຊຶ່ງປະກອບດ້ວຍ 2 ພາກຄື: ສະຫລຸບຕີລາຄາສະພາບການຈັດຕັ້ງປະຕິບັດມະຕິກອງປະຊຸມໃຫຍ່ຄັ້ງທີ VI ຂອງໜ່ວຍພັກ ແລະທິດທາແຜນການ 3 ປີ ຕໍ່ໜ້າ ດັ່ງມີລາຍລະອຽດຄື:
ພາກທີ I
ສັງເກດຕີລາຄາດ້ານດີ, ດ້ານອອ່ນ ແລະບົດຮຽນທີ່ຖອດຖອນໄດ້:
ໄລຍະ 5 ປີ ເລີ່ມແຕ່ກອງປະຊຸມໃຫຍ່ ຄັ້ງທີ VI ຂອງໜ່ວຍພັກມາເຖິງປະຈຸບັນ ເຖິງແມ່ນວ່າພວກເຮົາໄດ້ຮັບຜົນກະທົບທາງດ້ານເສດຖະກິດເຮັດໃຫ້ຊີວິດການເປັນຢູ່ຂອງສະມາຊິກພັກ, ພະນັກງານ-ລັດຖະກອນ ແລະຄວາມຫຍຸ້ງຍາກບາງດ້ານໃນການເຮັດໜ້ທີ່ກໍ່ຕາມ ແຕ່ພາຍໃຕ້ການຊີ້ນໍານໍາພາຂອງອົງຄະນະພັກແຂວງ ບວກໃສ່ຄວາມຕັດສິນໃຈຂອງສະມາຊິກພັກ, ພະນັກງານ-ລັດຖະກອນ ພວກຂ້າພະເຈົ້າໄດ້ຕັດສິນໃຈບຸກບືນຜ່ານຜ່າສິ່ງທ້າທາຍ ແລະຂໍ້ຫຍຸ້ງຍາກນາໆປະການປະຕິບັດທິດທາງແຜນການ, ຄາດໝາຍສູ້ຊົນຂອງໜ່ວຍພັກທີ່ໄດ້ວາງອອດ ສາມາດຍາດໄດ້ຜົນສໍາເລັດໃນຫລາຍດ້ານຄື:
I. ສະພາບຈຸດພິເສດ:
ໜ່ວຍພັກສະຫະພັນແມ່ຍິງແຂວງເປັໜ່ວຍພັກເອກະລາດ, ມີຖານະເທົ່າທຽມກັບໜ່ວຍພັກເອກະ ລາດຂັ້ນແຂວງ, ເຄືອ່ນໄຫວພາຍໃຕ້ການຊີ້ນໍາໆພາຂອງອົງຄະນະພັກແຂວງ, ມີພາລະບົດບາດຊີ້ນໍາໆພາອົງການຈັດຕັ້ງມະຫາຊົນ ແລະຂະແໜງການທີ່ຂື້ນກັບສະຫະພັນແມ່ຍິແຂວງ.
II. ການນໍາພາວຽກງານແຕ່ລະດ້ານ :
1. ດ້ານການເມືອງ - ແນວຄິດ :
ຕະຫລອດໄລຍະທີ່ຜ່ານມາ ຄະນະໜ່ວຍພັກພວກເຮົາໄດ້ຖືເອົາວຽກງານສຶກສາອົບຮົມການເມືອງ ແນວຄິດເປັນສໍາຄັນ ເພືອ່ແນໃສ່ເຮັດໃຫ້ສະມາຊິກພັກ, ພະນັກງານ-ລັດຖະກອນທີ່ຢູ່ພາຍໃຕ້ການຊີ້ນາໆພາຂອງໜ່ວຍພັກໃຫ້ມີຄວາມເປັນເອກະພາບຕໍ່ແນວທາງຂອງພັກ, ຍົກສູງນໍ້າໃຈຮັກຊາດ, ຮັກລະບອບໃໝ່, ເຜີ່ມທະວີຄວາມສາມັກຄີເປັນປຶກແຜ່ນ, ຍົກສູງສະຕິຕື່ນຕົວເປັນເຈົ້າການເຮັດໜ້າທີ່ວຽກງານຂອງຕົນເອງ.ໄດ້ຈັດຕັ້ງເຜີຍແຜ່ແນວທາງນະໂຍບາຂອງພັກ, ລະບຽບກົດໝາຍຂອງລັດ, ບັນດາມະຕິ, ຄໍາສັ່ງ ແລະນິຕິກໍາຕ່າງໆ, ເອກະສານແບບແຜນການດໍາລົງຊີວິດ,ຄຸນສົມບັດສິນທໍາປະຕິວັດຂອງທ່ານຜູ້ນໍາ, ເອກະສານສະກັດກັ້ນ ແລະຕ້ານປະກົດການສໍ້ລາດບັງຫລວງ ແລະເອກະສານອື່ນໆ ມີຈໍານວນ 19 ຄັ້ງ, ຜູ້ເຂົ້າຮ່ວມທັໝົດ 176 ເທືອ່ຄົນ. ນອກຈາກນັ້ນຍັງໄດ້ສຶກສາອົບຮົມນັກຮຽນທີ່ເຂົ້າມາຝຶກອົບຮົມວິຊາຊີບແຕ່ລະຄັ້ງ ຜ່ານການຈັດຕັງປະຕິບັດໄດ້ເຮັດໃຫ້ສະມາຊິກພັກ, ພະນັກງານ-ລັດຖະກອນມີຄວາມເຊື່ອໝັ້ນຕໍ່ການນໍາພາຂອງພັກສູງຂຶ້ນ, ພາຍໃນມີຄວາມສາມັກຄີ, ມີສະຕິຕໍ່ການຈັດຕັ້ງ,ຕັ້ງໜ້າປະຕິບັດໜ້າທີ່ວຽກງານເຮັດໃຫ້ມີຜົນສໍາເລັດດີຂຶ້ນເປັນກ້າວໆ. 
2. ດ້ານວິຊາສະເພາະ :
ຄະນະໜ່ວຍພັກພວກເຮົາໄດ້ແຕ່ງຕັ້ງສະມາຊິກພັກຊີ້ນໍາໆພາວຽກງານແຕ່ລະຂະແໜງການ ເວົ້າລວມແລ້ວບໍ່ມີຂະແໜງການຂາວ; ຈາກນັ້ນຈຶ່ງເຮັດໃຫ້ມີຜົນງານພົ້ນເດ່ັຍໃນຫລາຍດ້ານດ່ັງນີ:
2.1.  ວຽກງານບໍລິຫານ ແລະການພົວພັນຮ່ວມມື:
- ເອົາໃຈໃສ່ປະສານສົມທົບກັບໜ່ວຍສະຫະພັນແມ່ຍິງອອ້ມຂ້າງແຂວງ ແລະສະຫະພັນແມ່ຍິງເມືອງເກັບກໍາຜົນງານ ແລະທິດທາງແຜນການ ພອ້ມທັງແລະສະຫຼຸບ-ສັງລວມລາຍງານໃຫ້ຂັ້ນເທິງປະຈໍາເດືອນ, ງວດ, 6 ເດືອນ ແລະປີເປັນປົກກະຕິ.
- ຄຸ້ມຄອງ,ຕິດຕາມ, ກວດກາການຈັດຕັ້ງປະຕິບັດບັນດາໂຄງການ, ເກັບກໍາຊີວະປະຫັວດ, ການເຄືອ່ນໄຫວຂອງຊ່ຽວຊານ, ການນໍາໃຊ້ທຶນໂຄງການ ແລະລາຍງານໃຫ້ເຈົ້າໜ້າທີ່ ແລະ ພາກສ່ວນທີ່ກ່ຽວຂອ້ງ.
- ອໍານວນຄວາມສະດວກໃຫ້ຄະນະປະທານ, ຂະແໜງການໃນການເຄື່ອນໄຫວວຽກ ແລະ ອໍານວຍຄວາມສະດວກໃຫ້ພາກສ່ວນຕ່າງໆທີ່ພົວພັນວຽກງານ.
- ເອົາໃຈໃສ່ຄຸ້ມຄອງຮັກສາເງິນ, ຊັບສົມບັດສ່ວນລວມ, ຕິດຕາມຄົນເຂົ້າ-ອອກ ເພືອ່ເຮັດໃຫ້ກົມກອງມີຄວາມສະຫງົບ ເປັນລະບຽບຮຽບຮອ້ຍຊັບສົມບັດບໍ່ຕົກເຮ່ຽເສຽຫາຍ. 
2.2. ວຽກງານ ປົກປອ້ງສິດຜົນປະໂຫຍດ, ໃຫ້ຄໍາປຶກສາ, ຈັດຕັງ ແລະກວດກາ:
· ດ້ານກົງຈັກການຈັດຕັ້ງ:
ຢູ່ສະຫະພັນແມ່ຍິງແຂວງມີ 4 ຂະແໜງການຄື: ຫອ້ງການ ແລະການພົວພັນຮ່ວມມືກັບຕ່າງປະເທດ, ຂະແໜງ ປົກປອ້ງ, ໃຫ້ຄໍາປຶກສາ, ຈັດຕັງ ແລະກວດກາ, ຂະແໜງ ພັດທະນາ ແລະວິຊາຊີບ, ຂະ ແໜງ ໂຄສະນາ ອົບຮົມ, ວັດທະນະທໍາ ແລະຂ່າວສານ. ມີພະນກງານ-ລັດຖະກອນທັງໝົດ 32 ສະຫາຍ, ຍິງ 31 ສະຫາຍ, ຊາຍ 1 ສະຫາຍ, ເປັນລັດຖະກອນ 28 ສະຫາຍ, ອາສາສະມັກ 4 ສະຫາຍ. 
· ລະດັບການສຶກສາ: ປະຖົມ 1 ສະຫາຍ,ມໍຕົ້ນ 2 ສະຫາຍ, ມໍປາຍ 29 ສະຫາຍ;
· ລະດັບວິຊາສະເພາະ: ບໍ່ມີວິຊາສະເພາະ 2 ສະຫາຍ, ຊັ້ນຕົ້ນ 2 ສະຫາຍ, ຊັ້ນກາງ  5ສະຫາຍ, ຊັ້ນສູງ 11 ສະຫາຍ, ປະຣິນຍາຕີ 12 ສະຫາຍ;
· ລະດັບທິດສະດີ: ບໍ່ໄດ້ຜ່ານ 26 ສະຫາຍ, ບໍາລຸງ 3 ສະຫາຍ, ຊັ້ນສູງ 2 ສະຫາຍ, ປະຣິນຍາຕີ 1 ສະຫາຍ;
ອົງການຈັດຕັ້ງສະຫະພັນແມ່ຍິງໄດ້ມີສາຍໄຍການຈັດຕັ້ງແຕ່ຂັ້ນແຂວງລົງຮອດຮາກຖານບ້ານ ແລະຢູ່ທຸກສໍານັກງານກົມກອງຂອງລັດ; ຜ່ານມາຂະແໜງການດ່ັງກ່າວໄດ້ເອົາໃຈໃສ່ປັບປຸງ ແລະຂະຫຍາຍ ການຈັດຕັ້ງຢ່າງກວ້າງຂວາງ ຊຶ່ງສະແດງອອກຂະຫຍາຍໜ່ວຍໃໝ່ໄດ້ 10 ໜ່ວຍ ທຽບໃສ່ກອ່ນກອງປະຊຸມໃຫຍ່ເຜີ່ມຂຶ້ນ   ໜ່ວຍ ເທົ່າກັບ  %, ຮັບສະມາຊິກໃໝ່ 6,646 ສະຫາຍ ທຽບໃສ່ກອ່ນກອງປະຊຸມໃຫຍ່ເຜີ່ມຂຶ້ນ 17.799 ສະຫາຍ ເທົ່າກັບ 77,62 %; ເພື່ອປະຕິບັດຕາມກົດລະບຽບການດໍາເນີນກອງປະຊຸມໃຫຍ່ຂອງພັກ ອົງການຈັດຕັ້ງສະຫະພັນແມ່ຍິງໄດ້ກະກຽມດໍາເນີນຊີວິດການເມືອງ ແລະ ເປີດກອງປະຊຸມໃຫຍ່ຂອງຕົນ; ມາຮອດປະຈຸບັນໄດ້ເປີດກອງປະຊຸມໃຫຍ່ສະຫະພັນແມ່ຍິງເມືອງໄດ້ 11 ເມືອງ, ໜ່ວຍອອ້ມຂ້າງເມືອງ ... ໜ່ວຍ ເທົ່າກັບ 100 %, ໜ່ວຍອອ້ມຂ້າງແຂວງ 48 ໜ່ວຍ ເທົ່າກັບ  %. ສ່ວນຍັງເຫລືອແມ່ນໜ່ວຍສ້າງຕັ້ງໃໝ່. ປະຈຸບັນມີໜ່ວຍສະຫະພັນແມ່ຍິງ 65 ໜ່ວຍ, ມີສະມາຊິກທັງໝົດ  79,534 ສະຫາຍ, ພອ້ມກັນນັ້ນຍັງໄດ້ເຜີຍແຜ່ພາລະບົດບາດ, ຊຸກຍູ້ໃຫ້ເຄື່ອນໄຫວຕາມກົດລະບຽບຂອງສະຫະພັນແມ່ຍິງລາວວາງອອກ, ຮອດປະຈຸບັນໄດ້ຮັບເງິນບໍາລຸງຈາກໜ່ວຍອອ້ມຂ້າງແຂວງຈໍານວນ ກີບ, ໄດ້ຈ່າຍຮັບໃຊ້ວຽກເປັນຕົ້ນແມ່ນໃບຍອ້ງຍໍ, ໃບຢັ້ງຢືນ 3 ດີ ມູນຄ່າ .........  ກີບ, ຍັງເຫລືອຢູ່ຄັງ  ກີບ.
· ດ້ານວຽກໃຫ້ຄໍາປຶກສາ:
ຜ່ານມາສະມາຊິກພັກ, ພະນັກງານທີ່ຖືກມອບໝາຍໜ້າທີ່ກໍ່ໄດ້ຕັ້ງໜ້າປະສານສົມທົບກັບພາກສ່ວນທີ່ກ່ຽວຂອ້ງຊ່ວຍເຫລືອແມ່ຍິງ ແລະເດັກນອ້ຍທີ່ມີບັນຫາ, ຖືກເຄາະຮ້າຍ ເປັນຕົ້ນແມ່ນໃຫ້ຄໍາປຶກສາ, ແນະນໍາທາງດ້ານກົດໝາຍໄດ້  ຄັ້ງ, ເກັບກໍາຂໍ້ມູນຜູ້ທີ່ຖືກໃຊ້ຄວາມຮຸນແຮງໄດ້  ຄັ້ງ, ພົວພັນປະສານສົມທົບກັບພາກສ່ວນຕ່າງໆຊ່ວຍເຫລືອ ແລະນໍາສົ່ງຜູ້ຖືກເຄາະຮ້າຍໄດ້  ຄົນ, ້ເຂົ້າຮ່ວມການຕັດສິນຂອງສານໄດ້  ຄັ້ງ.
· ວຽກຄຸ້ມຄອງລັດຖະກອນ:
ເກັບກໍາຊີວະປະຫວັດລັດຖະກອນ, ການບັນຈຸຊັບຊອ້ນໜ້າທີ່ຂອງພະນັກງານແຕ່ລະໄລຍະ, ແຜນການກໍ່ສ້າພະນັກງານສືບທອດ, ນໍາພາ, ຍົກລະດັບແຕ່ະດ້ານ ພອ້ມທັງສ້າງຖານຂໍ້ມູນຢ່າງເປັນລະບົບ ເພືອ່ສະດວກໃນການຕິດຕາມ, ປະເມີນຜົນວຽກງານປະຈໍາປີ, ສະເໜີເລືອ່ນຊັ້ນ-ຊັ້ນເງິນເດືອນ ແລະປະຕິບັດນະຖຍບາຍຍອ້ງຍໍສັນລະເສີນຖືກຕອ້ງກັບຄວາມເປັນຈິງ. ເພືອ່ເປັນການກະຕຸກຊຸກຍູ້ຜູທີ່ມີຜົນງານດີເດັ່ນກໍ່ໄດ້ສະເໜີຂັ້ນເທິງຍອ້ງຍໍຕາມຄວາມເໝາະສົມເຊັ່ນ: ຫລຽນໄຊແຮງງານຊັ້ນ 2  ຈາກສະພາແຫ່ງຊາດ 1 ສະຫາຍ, ຫລຽນກາແຮງງານ 3 ສະຫາຍ, ຍ້ອງຍໍຈາກ ທ່ານ ນາຍົກລັດຖະມົນຕີ 1 ສະຫາຍ, ຍອ້ງຍໍຂັ້ນສູນກາງ 25 ສະຫາຍ, ຍອ້ງຍໍຂັ້ນແຂວງ  ສະຫາຍ.
· ວຽກກວດກາ:
ໄດ້ມີການຕິດຕາມການເຄ່ືອນໄຫວ, ການປະຕິບັດໜ້າທີ່ຂອງຄະນະປະທານ,ພະນັກງານ-ລັດຖະ ກອນພາຍໃນສະຫະພັນແມ່ຍິງແຂວງ ແລະສະຫະພັນແມ່ຍິງເມືອງເປັນປົກກະຕິ ຊອກໃຫ້ເຫັນໄດ້ດ້ານດີທີ່ພົ້ນເດັ່ນ ແລະດ້ານຫຍໍ້ທໍ້ທີ່ຄວນເອົາໃຈໃສ່ແກ້ໄຂ, ມີການບັນທຶກລາຍງານສະພາບໃຫ້ໜ່ວຍຄະນະພັກ, ຄະນະປະທານສະຫະພັນແມ່ຍິງແຂວງ ແລະຂໍທິດຊີ້ນໍາເປັນປົກກະຕິ. ວຽກງານດ່ັງກ່າວໄດ້ມີການພົວພັນກັນກັບວຽກຄຸ້ມຄອງລັດຖະກອນຢ່າງສະນິດແໜ້ນ. 
2.3  ວຽກງານ ພັດທະນາ ແລະ ວິຊາຊີບ:
- ວຽກງານພັດທະນາຊີວິດການເປັນຢູ່:

ເພືອ່ປະຕິບັດແຜນພັດທະນາເສດຖະກິດ-ສັງຄົມຂອງແຂວງ, ແຜນພັດທະນາແມ່ຍິງແຂວງວາງອອກ ໂດຍສະເພາະແມ່ນການຈັດຕັ້ງປະຕິບັດແຜນລຶບລ້າງຄວາມທຸກຈົນ. ຄະນະຂະແໜງ ພອ້ມດ້ວຍພະນັກງານວິຊາການໄດ້ເປັນເຈົ້າການປະຕິບັດໜ້າທີ່ເປັນຕົ້ນແມ່ນ ຄົ້ນຄວ້າ ຊອກຫາແຫລ່ງທຶນມາພັດທະນາຊີວິດການເປັນຢູ່ຂອງແມ່ຍິງບັນດາເຜົ່າ, ເກັບກໍາສະພາບມູນເຊື້ອພູມປັນຍາຂອງເອື້ອຍນອ້ງແມ່ຍິງ, ທ່າແຮງຂອງທອ້ງຖິ່ນ ເພື່ອເຮັດໃຫ້ມີອາຊີບທີ່ໝັ້ນທ່ຽງ. ຜ່ານມາສາມາດຍາດແຍ່ງທຶນຮອນມາດໍາເນີນກິດຈະກໍາຫາລາຍໄດ້ 2 ໂຄງການ ມູນຄ່າ ..........  ກີບ, ຝຶກອົບຮົມວິຊາຊີບ 1 ໂຄງການ ມູນຄ່າ ........  ກີບ, ມີຜູ້ເຂົ້າຝຶກອົບຮົມທັງໝົດ  ຄົນ.
· ວຽກຂະບວນແຂ່ງຂັນ 3 ດີ:
ຂະບວນແຂ່ງຂັນ 3 ດີ ເປັນໜ້າທີ່ຕົ້ນຕໍຂອງສະຫະພັນແມ່ຍິງແຕ່ລະຂັ້ນ. ຂະແໜງ ພັດທະນາໄດ້ຕັ້ງໜ້າຈັດຕັ້ງຜັນຂະຫຍາຍໃຫ້ເປັນຮູບປະທໍາ ແລະເປັນຂະບວນຢ່າງຟົດຟື້ນ ເຮັດຕິດພັນກັບວຍກງານປັບປຸງການຈັດຕັ້ງ, ເປັນວຽກງານສົ່ງເສີມຄວາມກ້າວໜ້າຂອງແມ່ຍິງ ທັງເປັນວຽກງານປະກອບສ່ວນໃນການບັນຈຸເພດຍິງເຂົ້າໃສ່ຕໍາແໜ່ງສໍາຄັນແຕ່ລະຂັ້ນ. ມາຮອດປະຈຸບັນສາມາດຄັດເລືອກບຸກຄົນ 3 ດີ ໄດ້ 27,488 ສະຫາຍ, ປະກາດໜ່ວຍສະຫະພັນແມ່ຍິງ 3 ດີ ໄດ້ 201 ໜ່ວຍ, ບ້ານສະຫະພັນແມ່ຍິງ 3 ດີ ໄດ້ 412 ບ້ານ, ເມືອງສະຫະພັນແມ່ຍິງ 3 ດີ ໄດ້ 8 ເມືອງ.
· ວຽກຂໍ້ມູນຂ່າວສານບົດບາດ ຍິງ-ຊາຍ:
ໄດ້ປະສານສົມທົບກັບຂະແໜງການທີ່ກ່ຽວຂອ້ງ ແລະບັນດາໂຄງການທີ່ປະຕິບັດຢູ່ພາຍໃນແຂວງ ລົງຝຶກອົບຮົມບົດບາດຍິງ-ຊາຍ, ເກັບກໍາສະພາບດ້ານຕັ້ງໜ້າ ແລະຂໍ້ຈໍາກັດ ແລະສະພາບການພັດທະນາແມ່ຍິງແຕ່ລະໄລຍະຂອງແມ່ຍິງ ເພືອ່ສ້າງເປັນຖານຂໍ້ມູນບໍລິການໃຫ້ຊຸມຊົນ
2.4 ວຽກງານ ໂຄສະນາອົບຮົມ, ວັດທະນະທໍາ ແລະຂ່າວສານ:
ວຽກງານດ່ັງກ່າວເປັນເສນາທິການໃຫ້ແກ່ຄະນະໜ່ວຍພັກ, ຄະນະປະທານໃນການສຶກສາອົບຮົມການ ເມືອງແນວຄຶດ, ເຜີຍແຜ່ແນວທາງນະໂຍບາຍຂອງພັກ, ລະບຽບກົດໝາຍລັດຂອງລັດ, ປຸກລະ ດົມຂົນຂວາຍພະນັກງານ-ລັດຖະກອນ, ແມ່ຍີງບັນດາເຜົ່າໃຫ້ເປັນເຈົ້າການປະກອບສ່ວນເຂົ້າໃຍພາ ລະກິດປົກປັກຮັກສາ ແລະສ້າງສາພັດທະນາປະເທດຊາດ, ການອະນຸລັກຮັກສາ ແລະເສີມຂະຫຍາຍມູນເຊື້ອວັດທະນທໍາ ຮີດຄອງປະເພນີອັນດີງາມຂອງຊາດ. ຜ່ານມາໄດ້ປະສານສົມທົບກັບພະແນກ ຖະແຫລງຂ່າວ ວັດທະນະທໍາ ແລະທອ່ງທ່ຽວຈັດລາຍການວິທະຍຸໃຫ້ຄວາມຮູ້ແກ່ແມ່ຍິງອາທິດລະຄັ້ງ, ຈໍາໜ່າຍວາລະສານ, ໜັງສືພິມແມ່ຍິງລາວ, ເກັບໍາຂໍ້ມູນວຽກດີຄົນເດັ່ນ, ຕົວແບບດ້ານຕ່າງໆ, ຕິດຕາມເອົາຂ່າວການເຄືອ່ນໄຫວວຽກຂອງຄະນະປະທານ ແລະຂຽນຂ່າວສົ່ງໃຫ້ພະແນກຖະແຫລງຂ່າວ ແລະສູນກາງສະຫະພັນແມ່ຍິງເປັນປົກກະຕິ.
3. ການນໍາພາວຽກງານປອ້ງກັນສໍານັກງານ : 
ຄະນະໜ່ວຍພັກໄດ້ເພີ່ມທະວີການສຶກສາອົບຮົມສະມາຊິກພັກ, ພະນັກງານ-ລັດຖະກອນໃນຂອບເຂດໜ່ວຍພັກຮັບຜິດຊອບໃຫ້ເຂົ້າໃຈແຈ້ງຕໍ່ກົນອຸບາຍຫັນປ່ຽນໂດຍສັນຕິຂອງພວກສັດຕູ ໂດຍສະເພາະ ແມ່ນເລ່ລ່ຽມແຊກແຊງເຂົ້າທາງດ້ານເສດຖະກິດ, ແລະການພົວພັນຮ່ວມມື.ເຕົ້າໂຮມຄວາມສາມັກຄີພາຍໃນກົມກອງ ບໍ່ແບ່ງແຍກຖານະເສດຖະກິດ, ຕິດຕາມຄົນເຂົ້າ-ອອກສໍານັກງານ, ຄຸ້ມຄອງຊ່ຽວຊານທີ່ປະຈໍາໂຄງການແລະລາຍງານໃຫ້ພາກສ່ວນທີ່ກ່ຽວຂອ້ງຕາມລະບຽບການ.ເອົາໃຈໃສ່ປອ້ງກັນເວນຍາມສໍານັກງານເປັນປົກກະຕິ ເຮັດໃຫ້ພາຍໃນມີຄາມສະຫງົບປອດໄພ. 
4. ການນໍາພາວຽກງານປັບປຸງລັດ ແລະອົງການຈັດຕັ້ງມະຫາຊົນ:
ນອກຈາກການນໍາພາທາງດ້ານວິຊາສະເພາະແລ້ວຄະນະນ່ວຍພັກຍັໄດ້ເອົາໃຈໃສ່ນໍາພາປັບປຸງກົມກອງຂະແໜງການ ແລະອົງການຈັດຕັ້ງມະຫາຊົນ ຊຶ່ງສະແດງອອກດ່ັງນີ້:
· ວຽກງານປັບປຸງການຈັດຕັ້ງລັດ:
ເພືອ່ເຮັດໃຫ້ການບັນຈຸພະນັກງານສອດຄອ່ງກັບຂໍ່້ກໍານົດຂອງສູນກາງສະຫະພັນແມ່ຍິງລາວວາງອອກ ແລະດໍາລັດຂອງ ( ການກໍານົດຕໍາແໜ່ງງານ ) ທາງຄະນະໜ່ວຍພັກໄດ້ເອົາໃຈໃສ່ກໍານົດຕໍາ  ແໜ່ງງານ ແລະຊັບຊອ້ນພະນັກງານໃສ່ຕໍາແໜ່ງງານ ຈໍານວນໜຶ່ງແມ່ນອີງໃສ່ຄວາມສາມາດຂອງບຸກຄົນ ແລະຈໍານວນໜຶ່ງແມ່ນອີງໃສ່ວິຊາສະເພາະ ຍອ້ນວ່າບາງຕໍາແໜ່ງງານຍັງຂາດວິຊາສະເພາະ.ແຕ່ໄດ້ມີການແນະນໍາບໍາລຸງວຍກງານຕົວຈິງ. ສໍາລັບຜູ້ທີ່ມີວິຊາສະເພາະບໍ່ສອດຄອດຄອ່ງກັບຕໍາແໜ່ງກໍ່ໄດ້ສົ່ງໄປຍົກລະດັບເຊັ່ນ:ຂຶ້ນແຜນກໍ່ສ້າງພະນັກງານແຕ່ລະໄລຍະ, ຊຸກຍູ້ ແລະສ້າງເງືອ່ນໄຂໃຫ້ພະນັກງານໜຸ່ມນອ້ຍສືບທອດປ່ຽນແທນໄປຍົກລະດັບທິດສະດີການເມືອງພາຍໃນປະເທດຊັ້ນກາງ 1 ສະຫາຍ, ຊັ້ນສູງ 3 ສະຫາຍ;ຝຶກອົບຮົຕ່າງປະເທດ 1 ສະຫາຍ; ຍົກລະດັບວິຊາສະເພາະມີ ຝຶກອົບຮົມພາຍໃນ ແລະຕ່າງປະເທດ 233 ເທື່ອຄົນ, ທັດສະນະສຶກສາ 8 ເທືອ່ຄົນ, ຮຽນຕໍ່ຊັ້ນສູງ 6 ຄົນ ສະຫາຍ, ຊາຍ 1 ສະຫາຍ.
 ປະຈຸບັນຍັງມີຕໍາແໜ່ງງານຫວ່າງພຽງ 1 ຕໍາແໜ່ງ.ຍອ້ນມີການກໍານົດຕໍາແໜ່ງງານ ແລະຊັບຊອ້ນພະນັກງານ ຢ່າງລະອຽດຈຶ່ງເຮັດໃຫ້ພະນັກງານຮູ້ຈັກໜ້າວຽກຂອງຕົນ ແລະສາມາດປະເມີນຜົນພະນັກງານໄດ້ຊັດເຈນ ຊຶ່ງສະແດງອອກ:
· ຕີລາຄາຈັດປະເພດພະນັກງານ: ແຂງ 17 ສະຫາຍ, ກາງ 15 ສະຫາຍ, ບໍ່ມີປະເພດອອ່ນ. 
· ຕີລາຄາຈັດປະເພດກົມກອງ: ແຂງ.
ນອກຈາກນັ້ນຍັງໄດ້ຕັງໜ້າວາງຂໍ້ກໍານົດສະເພາະພາຍໃນກົມກອງອີກ ເພືອ່ເຮັດໃຫ້ພະນກງານ-ລັດຖະກອນປະຕິບັດຕາມເປັນຕົ້ນແມ່ນຂໍ້ກໍານົດວ່າດ້ວຍການປະຈໍາການ, ການພົວພັນປະສານງານ, ການສະເໜີ ແລະການປະຕິບັດນະໂຍບາຍ,ຂໍ້ຕົກລົງວ່າດ້ວຍການຊັບຊອ້ນພະນັກງານຕາມຂະແໜງ ການ. ເອົາໃຈໃສ່ຄຸ້ມຄອງລາຍຮັບ-ຈ່າຍຢ່າງເຂັ້ມງວດ ແລະຖືກຕອ້ງກັບລະບຽບການເງິນວາງອອກ, ມີການປະຢັດມັດທະຍັດ.
· ການນໍາພາອົງການຈັດຕັ້ງມະຫາຊົນ:
ອົງການຈັດຕັງມະຫາຊົນແມ່ນອົງການຈັດຕັ້ງເສນາທິການດ້ານການເມືອງຂອງພັກ.ຕະຫລອດໄລຍະຜ່ານມາຄະນະໜ່ວຍພັກໄດ້ຊີ້ນໍາໆພາ, ຊຸກຍູ້ອົການຈັດຕັງດ່ັງກ່າວໃຫ້ເຄ່ືອນໄຫວຕາມພາລະບົດບາດຂອງໃຜລາວ, ປັບປຸງແຜບບແຜນວິທີເຮັດວຽກຂອງຄະນະໜ່ວຍ, ໃຫ້ເຄື່ອນໄຫວຮ່ວມຊີວິດ ແລະຖືກເອົາການຝຶກຝົນຫລໍ່ຫລອມ, ກໍ່ສ້າງສະມາຊິກເປັນພື້ນຖານໃນການກໍ່ສ້າງຂະຫຍາຍພັກ. ຈາກນັ້ນຈຶ່ງເຮັດໃຫ້ແຕ່ລະອົງການຈັດຕັ້ງມີຄວາມເຕີບໃຫຍ່ ເຂັ້ມແຂງຂຶ້ນ ຊຶ່ງສະແດງອອກ:
· ສະຫະພັນກໍາມະບານ: ສະມາຊິກທັງໝົດມີ 27 ສະຫາຍເປັນເພດຍິງທັງໝົດ ທຽບໃສ່ກອ່ນກອງປະຊຸມໃຫຍ່ເຜີ່ມຂຶ້ນ 8 ສະຫາຍ ເທົ່າກັບ 70,3 %
+ ຕີລາຄາຈັດປະເພດສະມາຊິກ: ແຂງ 22 ສະຫາຍ, ກາງ 5 ສະຫາຍ, ບໍ່ມີປະເພດອອ່ນ.
+ ຕີລາຄາຈັດປະເພດໜ່ວຍ: ແຂງ.
· ສະຫະພັນແມ່ຍິງ: ສະມາຊິກທັງໝົດມີ 30 ສະຫາຍ ທຽບໃສ່ກອ່ນກອງປະຊຸມເຜີ່ມຂື້ນ 10 ສະຫາຍ ເທົ່າກັບ 66,6 %.
+ ຕີລາຄາຈັດປະເພດສະມາຊິກ: ແຂງ 22 ສະຫາຍ, ກາງ 8 ສະຫາຍ, ບໍ່ມີປະເພດອອ່ນ.
+ ຕີລາຄາຈັດປະເພດໜ່ວຍ: ແຂງ.
· ຊາວໜຸ່ມປະຊາຊົນປະຕິວັດລາວ: ສະມາຊິກທັງໝົດ (10) ສະຫາຍ, ທຽບໃສ່ກອ່ນກອງປະຊຸມໃຫຍ່ເຜີ່ມຂຶ້ນ  ສະຫາຍ ເທົ່າກັບ  %
+ ຕີລາຄາຈັດປະເພດສະມາຊິກ: ແຂງ 9 ສະຫາຍ, ກາງ 5 ສະຫາຍ, ບໍ່ມີປະເພດອອ່ນ.
+ ຕີລາຄາຈັດປະເພດໜ່ວຍ: ແຂງ.
5. ວຽກງານປັບປຸງກໍ່ສ້າງພັກ:
ຄະນະພັກພວກເຮົາໄດ່ຕັ້ງໜ້າປັບປຸງກໍ່ສ້າງພັກໃຫ້ມີຄວາມນັກແໜ້ນເຂັ້ມແຂງ ໂດຍເລັ່ງໃສ່ປັບປຸງໄປທັງ 3 ດ້ານຄື:
· ປັບປຸງກໍ່ສ້າງພັກທາງດ້ານການເມືອງ-ແນວຄິດ:
ຕະຫລອດໄລຍະ 5 ປີຜ່ານມາພວກເຮົາໄດ້ສຶກສາອົບຮົມ, ກໍ່ສ້າງສະມາຊິກພັກໃຫ້ມີຄວາມຕື່ນຕົວທາງດ້ານການເມືອງ, ມີຫລັກໝັ້ນຊົນຊັ້ນ, ເປັນແບບຢ່າງໃນການເຄືອ່ໄຫວ ແລະຈັດຕັ້ງປະຕິບັດໜ້າທີ່ວຽກງານທີ່ໄດ້ຮັບມອບໝາຍ; ຈາກນັ້ນ ຈຶ່ງເຮັດໃຫ້ສະມາຊິກມີຄຸນທາດການເມືອງໜັກແໜ້ນ, ມີສະຕິຕໍ່ການຈັດຕັ້ງ, ມີຄວາມສາມັກຄີຮັກແພງຊ່ວຍເຫລືອຊຶ່ງກັນ ແລະກັນ.
· ປັບປຸງກໍສ້າງພັກທາງດ້ານການຈັດຕັ້ງ:

ຄະນະພັກພວກເຮົາໄດ້ຕັ້ງໜ້ານໍາພາໜ່ວຍພັກເຄື່ອນໄຫວ, ປະຕິບັດຕາມຫລັກການ ລວມສູນປະຊາທິປະໄຕ, ມີຄວາມເປັນເອກະພາບ, ມີການແບ່ງຄວາມຮັບຜິດຊອບໃຫ້ສະມາຊິກແຕ່ລະສະຫາຍຢ່າງຈະແຈ້ງ, ເອົາໃຈໃສ່ຂະຫຍາຍພັກບົນພື້ນຖານຮັບປະກັນທາງດ້ານປະລິມານ ແລະຄຸນນະພາບ, ນໍາພາຮ່ວມຊີວິດພັກ, ຕໍານິກໍ່ສ້າງພາຍໃນພັກ ເພື່ອພອ້ມກັນກ້າວໜ້າ ໄດ້ເຮັດໃຫ້ການຈັດຕັ້ງພັກມີຄວາມເຕີບໃຫຍ່ເຂັ້ມແຂງຂຶ້ນເປັນກ້າວໆ ຊຶ່ງສະແດງອອກ : 
ຄະນະໜ່ວຍພັກທີ່ຖືກເລືອກຕັ້ງໃນກອງປະຊຸມໃຫຍ່ຄັ້ງທີ VI ຂອງໜ່ວຍພັກມີ 3 ສະຫາຍ; ຫລັງຈາກນັ້ນ 1 ສະຫາຍຍົກຍ້າຍໄປຢູ່ເມືອງ ປາກແຊງ ປະຈຸບັນຍັງ 2 ສະຫາຍ. ສະມາຊິກພັກຍົກຍ້າຍອອກໄປບອ່ນອື່ນ 1 ສະຫາຍ, ຍົກຍ້າຍເຂົ້າມາ 1 ສະຫາຍ, ຂະຫຍາຍໃໝ່ 5 ສະຫາຍ.ປະຈຸບັນມີສະມາຊິກພັກ 17 ສະຫາຍ, ເປັນເພດຍິງທັງໝົດ ແລະເປັນສະມາຊິກພັກສົມບູນທຸກສະຫາຍ, ເຜົ່າລາວມີ 15 ສະຫາຍ, ເຜົ່າກຶມມຸ 1 ສະຫາຍ, ເຜົ່າມົ້ງ 1 ສະຫາຍ ເມື່ອທຽບໃສ່ກອ່ນກອງປະຊຸມເຜີ່ມຂຶ້ນ 6 ສະຫາຍ ເທົ່າກັບ 64,7 %.
· ລະດັບການສຶກສາ: ປະຖົມ 1 ສະຫາຍ, ມໍຕົ້ນ 2 ສະຫາຍ, ມໍປາຍ 14 ສະຫາຍ;
· ລະດັບວິຊາສະເພາະ: ບໍ່ມີວິຊາສະເພາະ 1 ສະຫາຍ, ຊັ້ນຕົ້ນ 2 ສະຫາຍ, ຊັ້ນກາງ 2  ສະຫາຍ, ຊັ້ນສູງ 7 ສະຫາຍ, ປະຣິນຍາຕີ 5 ສະຫາຍ;
· ລະດັບທິດສະດີ:ບໍ່ໄດ້ຜ່ານ 11 ສະຫາຍ, ບໍລຸງ 3 ສະຫາຍ, ຊັ້ນສູງ 2 ສະຫາຍ, ປະຣິນຍາຕີ 1 ສະຫາຍ;
· ອາຍຸກະສຽນສະມາຊິກພັກ: ອາຍຸຕໍ່າສຸດ 30 ປີ, ອາຍຸສູງສຸດ 57 ປີ, ອາຍຸສະເລ່ຽ  ປີ;
· ອາຍຸກະສຽນພັກ, ອາຍຸພັກສູງສຸດ  ປີ, ອາຍຸພັກຕໍ່າສຸດ  ປີ, ອາຍຸພັກສະເລ່ຽ  ປີ;
· ເງິນບໍາລຸງພັກມີທັງໝົດ 2.058.000  ກີບ, ສົ່ງໃຫ້ຄະນະພັກຂັ້ນເທິງ 270.000 ກີບ, ຈ່າຍຊື້ວາລະສານກໍ່ສ້າງພັກ ກີບ; ປະຈຸບັນຍັງເຫລືອ 1.788.000  ກີບ.
ຜ່ານການດໍາເນີນຊີວິດການເມືອງສາມາດຕີລາຄາປະເພດສະມາຊິກພັກໄດ້ດັ່ງນີ້:
+ ປະເພດສະມາຊິກພັກ:  ແຂງ 17 ສະຫາຍ ເທົ່າກັບ 100 % ຂອງຈໍານວນສະມາຊິກພັກທັງໝົດ 
+ ປະເພດໜ່ວຍພັກ: ແຂງ.
· ວຽກງານ ກວດກາ:
ເວລາໃດຄະນະໜ່ວຍພັກພວກເຮົາກໍ່ໄດ້ຖືເອົາວຍກງານກວດກາເປັນວຽກສໍາຄັນ. ຢູ່ໜ່ວຍພັກໄດ້ແຕ່ງຕັ້ງຜູ້ຮັບຜິດຊອບວຽກງານກວດກາ 1 ສະຫາຍ. ຜ່ານມາໄດ້ຕິດຕາມ, ເກັບກໍາສະພາບການເຄື່ອນ ໄຫວຮອບດ້ານພາຍໃນໜ່ວຍພັກ, ຂະແໜງການ, ອົງການຈັດຕັ້ງມະຫາຊົນ, ຊອກໃຫ້ເຫັນໄດ້ດ້ານດີທີ່ສືບຕໍ່ເສີມຂະຫຍາຍ, ດ້ານອອ່ນ ເພື່ອປັບປຸງແກ້ໄຂ. ໃນນັ້ນແມ່ນຄະນະໜ່ວຍພັກໄດ້ຫັນເອົາວຽກງານກວດກາເປັນໜ້າທີ່ຂອງໝົດທຸກຄົນ, ແນນໍາໃຫ້ແຕ່ລະຄົນຮູ້ຈັກກວດກາຕົນເອງ, ກວດກາໝູ່ເພືອ່ນ  ເພືອ່ຍົກສູງຄວາມກ້າຫານຕໍານິກໍ່ສ້າງຊຶ່ງກັນ ແລະກັນຖືກຕອ້ງ ພອ້ມກັນກ້າວໜ້າ. ຍອ້ນວຽກງານກວດກາໄດ້ປະຕິບັດສູ່ຕົວຈິງຈຶ່ງເຮັດໃຫ້ພາຍໃນບໍ່ມີປະກົດການຫຍໍ້ທໍ້ທີ່ຮ້າຍແຮງເກີດຂຶ້ນ, ບັນຫາທີ່ເກີດຂຶ້ນກໍ່ຖືກແກ້ໄຂທ່ວງທັນກັບເວລາ.
6. ¸¼¡-¤¾­-²ö¸²ñ­-ªÈ¾¤¯½-Àê© :

-
Â©¨¯½ªò®ñ©-ª¾´-Á­¸ê¾¤-¡¾­²ö¸²ñ­-»È¸´-´õ-¡ñ®-ªÈ¾¤-¯½-Àê©ê†-²ñ¡-Ä©É-¸¾¤-ºº¡ ແລະເພືອ່ສືບຕໍ່ປະຕິບັດແຜນລຶບລ້າງຄວາມທຸກຍາກທີ່ລັດຖະບານໄດ້ວາງໄວ້ຄື: ຮອດປີ 2020 ນໍາພາປະເທດຊາດຫລຸດພົ້ນອອກຈາກຄວາມດອ້ຍພັດທະນາ, ຮອດປີ 2010 ຈໍານວນຄອບຄົວທຸກຍາກຍັງເຫລືອບໍ່ເກີນ 10 %. ຄະນະໜ່ວຍພັກໄດ້ນໍາພາ²½­ñ¡¤¾­-¢½-ÁÎ¤-¡¾­ªÈ¾¤Å--¨¾©-Á¨È¤-¡¾­-§È¸¨-À¹ìõº-¥¾¡-ºö¤¡¾­-¥ñ©ª˜¤¦¾¡ö­-´¾-²ñ©ê½­¾®ö­-²œ­«¾­-ì½®¼®-¹ìñ¡¡¾­-Ã­-¹ì¾¨-©É¾­-À¯ñ­ªí­-Á´È­-¡¾­-²ñ©ê½­¾-¦ó´õ-Á»¤-¤¾­ຈັດ-±ô¡-ºö®-»ö´-ວິຊາຊີບໄດ້ທັງໝົດ  ຄົນ, ຍິງ  ຄົນ, ຊາຍ  ຄົນ, ເສີມຂະຫຍາຍມູນເຊື້ອ, ພູມປັນຍາແມ່ຍິງນໍາໃຊ້ເຕັກນິກໃໝ່ເຂົ້າໃສ່ການຜະລິດຕິດພັນກັບການສ້າງຕັ້ງກຸ່ມເຊັ່ນ: ໂຄງການສົ່ງເສີມ ແລະພັດທະນາຄຸນນະພາບການຜະລິດໄຄແຜ່ນຢູ່ເມືອງ ຫລວງພະບາງ, ຊຽງເງິນ, ຈອມເພັດ ແລະນໍ້າບາກ ແລະໂຄງການຟື້ນຟູແຫລ່ງເຫັດທໍາມະຊາດຢູ່ ຈອມເພັດ, ໂຄງການສ້າງຄວາມເຂັ້ມແຂງສໍາລັບຊຸມຊົນຢູ່ເມືອງ ຫລວງພະບາງ, ປາກອູ, ນໍ້າບາກ ແລະເມືອງ ງອຍ ສ້າງຕັ້ງກຸ່ມທອ້ນເງິນ ມີສະມາຊິກທັງໝົດ 6.649 ຄົນ, ມີຈໍານວນ 64 ບ້ານ, ເງິນທຶນທັງໝົດ 6.329.091.000  ກີບ,ໂຄງການສ້າງຄວາມເຂັ້ມແຂງໃຫ້ແກ່ແມ່ຍິງໃນວຽກງານນໍາພາຂັ້ນບ້ານຢູ່ເມືອງ ຫລວງພະບາງ ແລະຊຽງເງິນ. ນອກນັ້ນຍັງໄດ້ພົວພັນປະສານສົມທົບກັບບັນດາໂຄງການຕ່າງໆ ເພືອ່ຕິດຕາມຄວາມຄືບໜ້າໃນການດໍາເນີນກິດຈະກໍາຢູ່ຂັ້ນເມືອງ. 
ຜ່ານການຈັດຕັ້ງປະຕິບັດມະຕິກອງປະຊຸມໃຫຍ່ຄັ້ງທີ IX ຂອງພັກ, ມະຕິກອງປະຊຸມໃຫຍ່ຄັ້ງທີ VI ຂອງອົງຄະນະພັກແຂວງ, ມະຕິກອງປະຊຸມໃຫຍ່ຄັ້ງທີ VI ຂອງໜ່ວຍພັກ ໄດ້ເຮັດໃຫ້ໜ່ວຍພັກພວກຂ້າພະເຈົ້າມີການຫັນປ່ຽນຢ່າງຕັ້ງໜ້າໃນຫລາຍດ້ານດ່ັງນີ້:
1) ພາຍໃນຄະນະພັກມີຄວາມເປັນເອກະພາບ, ແຕ່ລະສະຫາຍຕັ້ງໜ້າບຸກບືນເຮັດໜ້າທີ່ດ້ວຍຄວາມຮັບຜິດຊອບສູງ.
2) ອົງການຈັດຕັ້ງມະຫາຊົນ, ຂະແໜງການໄດ້ຮັບການປັບປຸງໃຫ້ໜັກແໜ້ນ ເຂັ້ມແຂງ, ສະມາຊິກ, ພະນັກງານ-ລັດຖະກອນໄດ້ຍົກສູງຂີດຄວາມສາມາດເຮັດໃຫ້ຄຸນນະພາບວຽກງານດີຂຶ້ນເປັນກ້າວໆ.
3) ຂະບວນການພັດທະນາແມ່ຍິງນັບມື້ນັບເຕີບໃຫຍ່, ບົດບາດແມ່ຍິງໄດ້ຮັບການສົ່ງເສີມ, ມີຄວາມສະເໝີພາບ ກາຍເປັນກໍາລັງແຮງໃນການປະກອບສ່ວນປົກປັກຮັກສາ ແລະສ້າງສາພັດທະນາປະເທດຊາດ.
4) ການພົວພັນຮ່ວມມືກັບຕ່າງປະເທດໄດ້ເປີດກວ້າງ ແລະສາກົນຄອ່ຍໆຮັບຮູ້ເຖິງຄວາມສາມາດຂອງເພດຍິງ ເປັນເງື່ອນໄຂໄດ້ຮັບທຶນຮອນມາພັດທະນາແມ່ຍິງນັບມື້ນັບຫລາຍຂຶ້ນ.
ຜົນສໍາເລັດທີ່ຍາດມາໄດ້ນັ້ນກໍ່ຍອ້ນ:
1) ມີແນວທາງນະໂຍບາຍຂອງພັກຢ່າງຖືກຕອ້ງ ແລະສອດຄອ່ງກັບສະພາບຄວາມເປັນຈິງໃນປະຈຸບັນ.
2) ຄະນະພັກ, ຄະນະນໍາສາຍຕັ້ງໄດ້ເອົາໃຈໃສ່ຊີ້ນໍາໆພາ ບວກໃສ່ຄວາມເປັນເອກະພາບ, ຄວາມຕື່ນຕົວເປັນເຈົ້າການຂອງສະມາຊິກພັກ, ພະນັກງານ-ລັດຖະກອນ ແລະການຮ່ວມມື, ອໍານວຍຄວາມສະດວກຈາກທຸກພາກສ່ວນ.
3) ຍອ້ນມີບຸກຄະລາກອນທີ່ມີຄວາມຮູ້ ຄວາມສາມາດ ແລະມີປະສົບການຈຶ່ງເຮັດໃຫ້ການພົວພັນຮ່ວມມືກັບອົງການຈັດຕັ້ງສາກົນມີທ່ວງທ່າດີຂຶ້ນ.

­½-Âº¡¾©-­š ¡º¤-¯½§÷´-Ã¹È¨ÎÈ¸¨-²ñ¡-¢º¤-²¸¡-¢É¾²½-À¥í¾ ¢ð-¦½-Á©¤-£¸¾´-»øÉ-®÷­£÷­ -Áì½ ¢ð-¢º®-ºö¡-¢º®-Ã¥-´¾-¨ñ¤ ¦½¹¾¨ ໄກສອນ ຈັນທະຍົດ £½­½-¯½¥¿-²ñ¡-Á¢¸¤, ¹ö¸ÎÉ¾-£½­½-»ñ®°ò© §º®-©¿-À­ó­ກອງປະຊຸມໃຫຍ່ໜ່ວຍພັກກຸ່ມແນວລາວສ້າງຊາດ ແລະອົງການຈັດຕັ້ງມະຫາຊົນຂັ້ນແຂວງທີ່ໄດ້ເອົາໃຈໃສ່ຊີ້ນໍາໆພາການກະກຽມ ແລະດໍາເນີນກອງປະຊຸມໃຫຍ່ຂອງຕົນທ່ວງທນກັບເວລາ.
ອີກເທື່ອໜຶ່ງ  ກອງປະຊຸມຂໍຊົມເຊີຍ ແລະຂອບໃຈມາຍັງຄະນະຊີ້ນໍາທີ່ໄດ້ຕັ້ງໜ້າຊີ້ນໍາໆພາຕະຫລອດມາ.
ບັນດາສະຫາຍຜູ້ແທນ ແລະແຂກຜູ້ມີກຽດທີ່ນັບຖື.
ຄຽງຄູ່ກັບຜົນງານທີ່ຍາດມາໄດ້ຂ້າງເທິງນັ້ນ ຍັງມີບາງດ້ານທີ່ຈອ້ງເອົາໃຈໃສ່ສູ້ຊົນແກ້ໄຂດ່ັງນີ້:
1) ການນໍາຮ່ວມຊີວິດພັກ ບໍ່ປົກກະຕິ, ສະມາຊິກພັກຈໍານວນໜຶ່ງມີແນວຄິດຈົ່ງຈຽມ, ເນື້ອໃນຮ່ວມຊີວິດບໍ່ຟົດຟື້ນ ສ່ວນຫລາຍມີແຕ່ຄະນະພັກ, ຄະນະຂະແໜງການປະກອບຄໍາຄິດຄໍາເຫັນ.
2) ການເຊີດຊູບົດບາດການນໍາພາຂອງພັກບໍ່ທັນສູງ ສະແດງອອກ ຍັງມີສະມາຊິກພັກຈໍານວນໜຶ່ງ ບໍ່ທັນເປັນແບບຢ່າງໃຫ້ແກ່ມະຫາຊົນ ບາງຄັ້ງມັກຊຸມແຊວເກີນຂອບເຂດ, ຈໍານວນໜຶ່ງມີທັດສະ ນະການປາກເວົ້າແຕະຕອ້ງຄົນອື່ນ.
3) ການສຶກສາອົບຮົມການເມືອງແນວຄິດໃຫ້ສະມາຊິກພັກ, ພະນັກງານບໍ່ທັນເລິກເຊິ່ງ, ບໍ່ເຮັດຫລາຍວິທີການ ຈຶ່ງເຮັດໃຫ້ມີສະມາຊິກພັກ, ພະນັກງານຈໍານວນໜອ້ຍໜຶ່ງບໍ່ກະຕືລືລົ້ນຕໍ່ໜ້າທີ່ວຽກງານ, ເຮັດວຽກລໍຖ້າແຕ່ຄໍາສັ່ງຈາກຂັ້ນເທິງ, ມັກອ້າງເຫດຜົນຂໍລາພັກ.
4) ການໂຄສະນາ, ສຶກສາອົບຮົມ, ປຸກລະດົມການອະນຸລັກຮັກສາ ແລະເສີມຂະຫຍາຍມູນເຊື້ອວັດທະນະທໍາບໍ່ທັນໄດ້ດີ ຈຶ່ງເຮັດໃຫ້ມີເອື້ອຍນອ້ງແມ່ຍິງຈໍານວນໜຶ່ງມີແນວຄິດຫັນເຫໄປນິຍົມ ການນຸ່ງຖື, ການເຄື່ອນໄຫວ,ການປະພຶດແບບຕາເວັນຕົກ ເຮັດໃຫ້ຂະນົບທໍານຽມຮີດຄອງປະເພນີມີລັກສະນະເຊື່ອມຖອຍ.
5) ອົງການຈັດຕັ້ງມະຫາຊົນຈໍານວນໜຶ່ງບໍ່ທັນເຄື່ອນໄຫວຕາມພາລະບົດບາດຢ່າງເຕັມສ່ວນ.
6) ສະຕິປອ້ງກັນຄວາມສະຫງົບບໍ່ທັນສູງ ໂດຍສະເພາະແມ່ນການຕິດຕາມຄົນເຂົ້າ-ອອກສໍານັກງານ.
7) ການຄົ້ນຄວ້າແກ້ໄຂຄວາມທຸກຍາກຂອງແມ່ຍິງບັນດາເຜົ່າບໍ່ທັນໄດ້ດີ ເຮັດໃຫ້ເອື້ອຍນອ້ງແມ່ຍິງຍັງຂາດວຽກເຮັດງານທໍາ ເກີດມີປະກົດການຍິງໜຸ່ມຫລັ່ງໄຫລເຂົ້າມາເຮັດວຽກໃນຕົວເມືອງ, ໄປອອກແຮງງານຕ່າງປະເທດ ບາງຄົນຕົກເປັນຜູ້ຖືກເຄາະຮ້າຍຈາກການຄ້າມະນຸດ.
8) ເຖິງແມ່ນວ່າການຍາດແຍ່ງການຊ່ວຍເຫລືອໄດ້ຫລາຍກໍ່ຕາມ ເມື່ອທຽບໃສ່ຄວາມຕອ້ງການພັດທະນາແມ່ຍິງບັນດາເຜົ່າຍັງມີຫລາຍ ເປັນສາຍເຫດໃຫ້ການແກ້ໄຂຄວາມທຸກຍາກຍັງຊັກຊ້າ ແກ່ຍາວ.
ຕໍ່ກັບຂໍ້ຂາດຕົກບົກຜອ່ງຂ້າງເທິງນັ້ນຍອ້ນຫລາຍສາຍເຫດທີ່ແຕກຕ່າງກັນ ແຕ່ສາຍເຫດຕົ້ນຕໍແມ່ນ:
1) ບົດຮຽນ, ປະສົບການຂອງຄະນະພັກຈໍານວນໜຶ່ງບໍ່ທັນມີຫລາຍ. ຄວາມຮັບຮູ້ຕໍ່ແນວທາງການເມືອງຂອງພັກບໍ່ເລິກເຊິ່ງ.
2) ຄະນະໜ່ວຍພັກຖືກຍົກຍ້າຍ 1 ສະຫາຍ ບວກໃສ່ໜ້າທີ່ວຽກງານພາກລັດມີຫລາຍ.
3) ສະມາຊິກພັກ, ພະນັກງານຈໍານວນໜຶ່ງຍັງຮັກສາແນວຄິດຄອງເດີມ, 
4) ການປະສານສົມທົບກັບພາກສ່ວນທີ່ເຮັດໜ້າທີ່ຄ້າຍຄືກັນ ຫລືພາກສ່ວນທີ່ກ່ຽວຂອ້ງຍັງບໍ່ທັນໄດ້ດີ.
5) ບຸກຄະລາກອນທີ່ມີຄວາມສາມາດເຮັດວຽກພົວພັນຮ່ວມມືກັບສາກົນມີຈໍາກັດ.
ບັນດາສະຫາຍຜູ້ແທນ ແລະແຂກຜູ້ມີກຽດທີນັບຖື
ຈາກພຶດຕິກໍາໃນການຈັດຕັ້ງປະຕິບັດໄລຍະ 5 ປີ ຜ່ານມາ ພວກເຮົາສາມາດສະຫລຸບ ແລະຖອດຖອນບົດຮຽນໄດ້ດັ່ງນີ້:
1. ຄະນະໜ່ວຍພັກຕອ້ງອອກແຮງຄົ້ນຄວ້າ ຮໍ່າຮຽນແນວທາງນະໂຍບາຍຂອງພັກໃຫ້ເລິກເຊິ່ງ, ຫັນເອົາມາວາງແຜນຈັດຕັ້ງປະຕິບັດຢ່າງປະດິດສ້າງ, ສອດຄອ່ງກັບສະພາບຈຸດພິເສດຂອງກົມກອງ.
2. ເຜີ່ມທະວີການສຶກສາອົບຮົມການເມືອງແນວຄິດໃຫ້ສະມາຊິກພັກ, ພະນັກງານເຮັດຢ່າງເນືອ່ງນິດລຽນຕິດ, ເຮັດຫລາຍວິທີ, ຫລາຍຮູບ ຫລາຍສີ, ສ້າງໃຫ້ສະມາຊິກພັກໃຫ້ເປັນແບບຢ່າງ ນໍາໜ້າມະຫາຊົນ, ປັບປຸງແບບແຜນດໍາລົງຊີວິດ, ປະຢັດມັດທະຍັດ,ມີສະຕິຕໍ່ການຈັດຕັ້ງ, ຕື່ນຕົວເປັນເຈົ້າການເຮັດໜ້າທີ່ວຽກງານໃຫ້ສໍາເລັດຜົນ ແລະມີປະສິດທິພາບ.
3. ປັບປຸງແບບແຜນການວິທີການເຮັດວຽກຂອງອົງການຈັດຕັ້ງມະຫາຊົນ, ຊຸກຍູ້ໃຫ້ເຄື່ອນໄຫວຕາມພາລະບົດບາດ.
4. ເອົາໃຈໃສ່ຄຸ້ມຄອງ, ຕິດຕາມ, ກວດກາ, ປະເມີນຜົນວຽກງານເປັນແຕ່ລະໄລຍະ, ສົ່ງເສີມດ້ານດີ, ແກ້ໄຂດ້ານອອ່ນໃຫ້ທ່ວງທັນເວລາ.
ພາກທີ II
ທິດທາງແຜນການ 3 ປີຕໍ່ໜ້າ ( 2014 – 2017 ).
II. ການນໍາພາວຽກງານແຕ່ລະດ້ານ :

1. ດ້ານການເມືອງ - ແນວຄິດ :

ຄະນະໜ່ວຍພັກຕັ້ງໜ້າຄົ້ນຄວ້າຮໍ່າຮຽນ, ກໍາແໜ້ນແນວາງນະໂຍບາຍຂອງພັກ ພອ້ມທັງນໍາມາສຶກສາອົບຮົມການເມືອງ ແນວຄິດໃຫ້ສະມາຊິກພັກ, ພະນັກງານ-ລັດຖະກອນທີ່ຢູ່ພາຍໃຕ້ການຊີ້ນາໆພາຂອງຕົນໃຫ້ເລິກເຊິ່ງ,  ເພີ່ມທະວີການເຕົ້າໂຮມຄວາມສາມັກຄີພາຍໃນພັກ, ພາຍໃນກົມກອງໃຫ້ແໜ້ນແຟ້ນ,ປຖກລະດົມຊຸກຍູ້ສະມາຊິກພັກ, ພະນັກງານໃຫ້ຕື່ນຕົວເປັນເຈົ້າການເຮັດໜ້າທີ່ວຽກງານຂອງຕົນ. ຄຽງຄູ່ກັນນັນຈະສືບຕໍ່ໄດ້ສຶກສາອົບຮົມນັກຮຽນທີ່ເຂົ້າມາຝຶກອົບຮົມວິຊາຊີບແຕ່ລະຄັ້ງໃຫ້ເຫັນໄດ້ແນວ ທາງນະໂຍບາຍຂອງພັກ, ແຜນພັດທະນາ ແລະເອກະສານຕ່າງໆທ່ີພົວພັນເຖິງກຸ່ມເປົ້າໝາຍ ເພື່ອເຮັດໃຫ້ເຂົາເຈົ້າຕື່ນຕົວພັດທະນາຕົນເອງ. 
2. ດ້ານວິຊາສະເພາະ :
ສືບຕໍ່ຊີ້ນໍາໆພາຂະແໜງການໃຫ້ຕັ້ງໜ້າປະຕິບັດໜ້າທີ່ຕາມພາລະບົດບາດ ເພືອ່ບັນລຸດໄດ້ແຜນພັດທະນາຂະແໜງການຄື:
2.1.  ວຽກງານບໍລິຫານ ແລະການພົວພັນຮ່ວມມື:
- ສົມທົບກັບໜ່ວຍສະຫະພັນແມ່ຍິງອອ້ມຂ້າງແຂວງ ແລະສະຫະພັນແມ່ຍິງເມືອງເກັບກໍາຜົນງານ ແລະທິດທາງແຜນການ ວິເຄາະຂໍ້ມູນໃຫ້ຊັດເຈນ ພອ້ມທັງແລະສະຫຼຸບ-ສັງລວມລາຍງານໃຫ້ຂັ້ນເທິງປະຈໍາເດືອນ, ງວດ, 6 ເດືອນ ແລະປີໃຫ້ເປັນປົກກະຕິ.
- ຄຸ້ມຄອງ,ຕິດຕາມ, ກວດກາບັນດາໂຄງການ, ເກັບກໍາຊີວະປະຫັວດ, ການເຄືອ່ນໄຫວຂອງຊ່ຽວຊານ, ການນໍາໃຊ້ທຶນໂຄງການໃຫ້ຖືກກັບລະບຽບກົດໝາຍ ແລະລາຍງານໃຫ້ຂັັ້ນເທິງ ແລະພາກສ່ວນທີ່ກ່ຽວຂອ້ງເປັນປົກກະຕິ.
- ອໍານວຍຄວາມສະດວກໃຫ້ຂັນເທິງ, ຂະແໜງການໃນການເຄື່ອນໄຫວວຽກ ແລະພາກສ່ວນຕ່າງໆທີ່ພົວພັນວຽກງານ.
- ເອົາໃຈໃສ່ປະຕິບັດລະບຽບການເງິນ, ປົກປັກຮັກສາຊັບສົມບັດສ່ວນລວມ ແລະເຮັດວຽກງານປອ້ງກັນສໍານັກງານຢ່າງເຂັ້ມງວດ. 
2.2. ວຽກງານ ປົກປອ້ງສິດຜົນປະໂຫຍດ, ໃຫ້ຄໍາປຶກສາ, ຈັດຕັ້ງ ແລະກວດກາ:
· ດ້ານການຈັດຕັ້ງ:
ເອົາໃຈໃສ່ຕິດຕາມ ເກັບກໍາສະພາບຄວາມສາມາດໃນການເຮັດວຽກງານຂອງພະນັກງານ ເພືອ່ກໍ່ສ້າງ ແລະບັນຈຸບຸກຄະລາກອນທີ່ມີຄວາມສາມາດໃສ່ຕໍາແໜ່ງທີ່ສໍາຄັນຂອງແຕ່ລະຂະແໜງການ, ໜ່ວຍງານຢ່າງເໝາະສົມ.
ເອົາໃຈໃສ່ປັບປຸງ ແລະຂະຫຍາຍການຈັດຕັ້ງສະຫະພັນແມ່ຍິງໃຫ້ກວ້າງຂວາງ ແລະທົ່ວເຖິງ ໂດຍສະເພາະແມ່ນໂຮງຮຽນເອກະຊົນ, ຂົງເຂດທຸລະກິດ ຂະຫຍາຍໜ່ວຍໃໝ່ໄດ້  ໜ່ວຍ, ຮັບສະມາຊິກໃໝ່ໃຫ້ໄດ້  ສະຫາຍ, ເຜີຍແຜ່ພາລະບົດບາດ, ຊຸກຍູ້ໃຫ້ເຄື່ອນໄຫວຕາມກົດລະບຽບຂອງສະຫະພັນແມ່ຍິງລາວວາງອອກ, ຮ່ວມຊີວິດ ແລະສົ່ງເງິນບໍາລຸງໃຫ້ເປັນປົກກະຕິ. ຕິດຕາມກວດກາອາຍຸຂອງໜ່ວຍເມືອ່ຮອດກໍານົດກໍ່ຊຸກຍູ້ໃຫ້ເປີດກອງປະຊຸມໃຫຍ່ທ່ວງທັນກັບເວລາ
· ດ້ານວຽກໃຫ້ຄໍາປຶກສາ:
ພະນັກງານທີ່ຮັບຜິດຊອບວຽກງານຕອ້ງຕັ້ງໜ້າຄົ້ນຄວ້າຮໍ່າຮຽນບັນດາລະບຽບ, ກົດໝາຍ, ນິຕິກໍາຕ່າງໆໃຫ້ເລິກເຊິ່ງ ເພືອ່ເອົານໍາໃຊ້ເຂົ້າໃນວຽກງານຢ່າງຖືກຕອ້ງ, ສືບຕໍ່ເກັບກໍາສະພາບປະກົດການຫຍໍ້ທໍ້ທີ່ເກີດຂຶ້ນກັບແມ່ຍິງ ແລະເດັກນອ້ຍ, ເອົາໃຈໃສ່ບໍລິການໃຫ້ຄໍາປຶກສາ ແລະປະສານສົມທົບກັບພາກສ່ວນທີ່ກ່ຽວຂອ້ງແກ້ໄຂໄກ່ເກ່ຽ ແນໃສ່ເຮັດໃຫ້ແມ່ຍິງ ແລິເດັກນອ້ຍໄດ້ຮັບຄວາມເປັນທໍາ.
· ວຽກຄຸ້ມຄອງລັດຖະກອນ:
ເກັບກໍາຊີວະປະຫວັດລັດຖະກອນ, ການເຄື່ອນໄຫວ, ການຍົກລະດັບແຕ່ລະໄລຍະ ເພືອ່ສະດວກໃນການຕິດຕາມ, ປະເມີນຜົນວຽກງານປະຈໍາປີ, ສະເໜີເລືອ່ນຊັ້ນ-ຊັ້ນເງິນເດືອນ ແລະປະຕິບັດນະໂຍບາຍຍອ້ງຍໍສັນລະເສີນໃຫ້ຖືກຕອ້ງກັບຄວາມເປັນຈິງ ແລະທ່ວງທັນກັບເວລາ. ທົບທວນພາລະບົດບາດ, ໜ້າທີ່ ແລະຂອບເຂດສິດຂອງຂະແໜງການ ແລະການແບ່ງຄວາມຮັບຜິດຊອບໃຫ້ພະນັກງານເປັນປກກະຕິ.
· ວຽກກວດກາ:
ເອົາໃຈໃສ່ເຄື່ອນໄຫວຕິດຕາມ, ກວດກາວຽກງານຮອບດ້ານໃຫ້ເປັນປົກກະຕິ ຊອກໃຫ້ເຫັນໄດ້ດ້ານດີທີ່ພົ້ນເດັ່ນ ແລະດ້ານຫຍໍ້ທໍ້ທີ່ຄວນເອົາໃຈໃສ່ແກ້ໄຂ, ບັນທຶກລາຍງານໃຫ້ໜ່ວຍຄະນະພັກ, ຄະນະປະທານສະຫະພັນແມ່ຍິງແຂວງ ແລະຂໍທິດຊີ້ນໍາເປັນປົກກະຕິ. 
2.5 ວຽກງານ ພັດທະນາ ແລະວິຊາຊີບ:
- ວຽກງານພັດທະນາຊີວິດການເປັນຢູ່:

ເອົາໃຈໃສ່ຜັນຂະຫຍາຍແຜນພັດທະນາແມ່ຍິງທີ່ກ່ຽວພັນເຖິງພາລະບົດບາດຂະແໜງຕົນເອງເຂົ້າສູ່ຕົວຈິງ, ຄົ້ນຄວ້າຊອກຫາແຫລ່ງທຶນຝຶກອົບຮົມວິຊາຊີບໃຫ້ແມ່ຍິງຜູ້ດ້ຍໂອກາດໃຫ້ໄດ້ ປີລະ 2 ຄັ້ງ ມີ 3 ວິຊາ, ມີຜູ້ເຂົ້າຮ່ວມຝຶກອົບຮົມ 54 ຄົນ / ປີ ແລະສະໜອງທຶນຮອນປະກອບອາຊີບ 16 ລ້ານ ກີບ/ປີ. ສືບຕໍ່ສະເສີມຫຍາຍມູນເຊື້ອພູມປັນຍາຂອງເອື້ອຍນອ້ງແມ່ຍິງ, ທ່າແຮງຂອງທອ້ງຖິ່ນ ເພື່ອປະກອບອາຊີບທີ່ໝັ້ນທ່ຽງ ແລະສ້າງນໍ້າລິນອໍານວຍຄວາມສະດວກ ເພືອ່ຫລຸດຜອ່ນການອອກແຮງງານໜັກຂອງແມ່ຍິງ ແລະເດັກນອ້ຍໃຫ້ໄດ້ 1 ແຫ່ງ ເພື່ອເຮັດໃຫ້ມີສຸຂະພາບແຂງແຮງຂຶ້ນ..
· ວຽກຂະບວນແຂ່ງຂັນ 3 ດີ:
ປະສານສົມທົບກັບການຈັດຕັ້ງສະຫະພັນແມ່ຍິງແຕ່ລະຂັ້ນລົງຕິດຕາມ, ກວດກາຂະບວນແຂ່ງຂັນ 3 ດີ ຢູ່ຂັ້ນໜ່ວຍ, ເມືອງ, ບ້ານ ເມືອ່ຮອດກໍານົດກໍ່ປະເມີນຜົນ ແລະສະເໜີຂັນເທິງຢັ້ງຢືນຮັບຮອງໃຫ້ທັນເວລາ. ສູ້ຊົນໃຫ້ໄດ້ບຸກຄົນ 3 ດີ   ສະຫາຍ, ປະກາດໜ່ວຍສະຫະພັນແມ່ຍິງ 3 ດີ ໃຫ້ໄດ້  ໜ່ວຍ, ບ້ານສະຫະພັນແມ່ຍິງ 3 ດີ ໃຫ້ໄດ້  ບ້ານ ແລະເມືອງສະຫະພັນແມ່ຍິງ 3 ດີ ໃຫ້ໄດ້ 11 ເມືອງ.
· ວຽກຂໍ້ມູນຂ່າວສານບົດບາດ ຍິງ-ຊາຍ:
ສືບຕໍ່ປະສານສົມທົບກັບຂະແໜງການທີ່ກ່ຽວຂອ້ງ ແລະບັນດາໂຄງການທີ່ປະຕິບັດຢູ່ພາຍໃນແຂວງ ລົງຝຶກອົບຮົມບົດບາດຍິງ-ຊາຍ, ເກັບກໍາສະພາບດ້ານຕັ້ງໜ້າ, ຂໍ້ຈໍາກັດ ແລະສະພາບການພັດທະນາແມ່ຍິງແຕ່ລະໄລຍະ ພອ້ມທັງສ້າງເປັນຖານຂໍ້ມູນ ເພື່ອບໍລິການຊຸມຊົນໃຫ້ເປັນປົກກະຕິ.
2.6 ວຽກງານ ໂຄສະນາອົບຮົມ, ວັດທະນະທໍາ ແລະຂ່າວສານ:
ຍົກລະດັບວຽກງານໂຄສະນາໃຫ້ພະນັກງານທີ່ຮັບຜິດຊອບ ເພືອ່ຍົກຂີດຄວາມສາມາດໃນການໂຄສະນາ, ສຶກສາອົບຮົມ, ປຸກລະດົມຂົນຂວາຍພະນັກງານ-ລັດຖະກອນ, ແມ່ຍີງບັນດາເຜົ່າໃຫ້ເລິກເຊິ່ງ, ປຸກລະດົມຂົນຂວາຍການອະນຸລັກຮັກສາ ແລະເສີມຂະຫຍາຍມູນເຊື້ອວັດທະນທໍາ ຮີດຄອງປະເພນີອັນດີງາມຂອງຊາດ ໂດຍມີການປະສານສົມທົບກັບພາກສ່ວນທີ່ກ່ຽວຂອ້ງ. ສືບຕໍ່ປະສານສົມທົບກັບພະແນກ ຖະແຫລງຂ່າວ ວັດທະນະທໍາ ແລະທອ່ງທ່ຽວຈັດລາຍການວິທະຍຸໃຫ້ຄວາມຮູ້ແກ່ແມ່ຍິງອາທິດລະຄັ້ງ, ຈໍາໜ່າຍວາລະສານ, ໜັງສືພິມແມ່ຍິງລາວ, ເກັບກໍາຂໍ້ມູນວຽກດີຄົນເດັ່ນ, ຕົວແບບດ້ານຕ່າງໆ, ຕິດຕາມເອົາຂ່າວການເຄືອ່ນໄຫວວຽກຂອງຄະນະປະທານ ແລະຂຽນຂ່າວສົ່ງໃຫ້ພະແນກຖະແຫລງຂ່າວ ແລະສູນກາງສະຫະພັນແມ່ຍິງເປັນປົກກະຕິ.
3. ການນໍາພາວຽກງານປອ້ງກັນສໍານັກງານ : 
ເພີ່ມທະວີການສຶກສາອົບຮົມສະມາຊິກພັກ, ພະນັກງານ-ລັດຖະກອນໃຫ້ເຂົ້າໃຈແຈ້ງຕໍ່ກົນອຸບາຍຫັນປ່ຽນໂດຍສັນຕິຂອງພວກສັດຕູ, ແລະເອົາໃຈໃສ່ກໍາແໜ້ນລະບຽບກົດໝາຍ ເພື່ອເປັນບອ່ນອີງໃນການພົວພັນຮ່ວມມືຢ່າຖືກຕອ້ງ ຫລີກເວັ້ນຢ່າງເດັດຂາດບໍ່ໃຫ້ມີຊອ່ງຫວ່າງສວຍໃຊ້ເຂົ້າໃນທາງບໍ່ດີ.ເຕົ້າໂຮມຄວາມສາມັກຄີພາຍໃນໃຫ້ໜັກແໜ້ນ, ຕິດຕາມຄົນເຂົ້າ-ອອກສໍານັກງານ, ຄຸ້ມຄອງຊ່ຽວຊານແລະໂຄງການ, ພອ້ມທັງລາຍງານໃຫ້ພາກສ່ວນທີ່ກ່ຽວຂອ້ງຕາມລະບຽບການ.ເອົາໃຈໃສ່ປອ້ງກັນເວນ ຍາມສໍານັກງານເປັນປົກກະຕິ ເຮັດໃຫ້ພາຍໃນມີຄາມສະຫງົບປອດໄພບໍ່ໃຫ້ເກີດມິບັນຫາ. 
4. ການນໍາພາວຽກງານປັບປຸງລັດ ແລະອົງການຈັດຕັ້ງມະຫາຊົນ:
ປັບປຸງກົມກອງຂະແໜງການ ແລະອົງການຈັດຕັ້ງມະຫາຊົນໃຫ້ໜັກແໜ້ນ ເຂັມແຂງ ກາຍ້ປັນກໍາລັງແຮງຂອງພັກ ຊຶ່ງຕອ້ງປະກອບດ້ວຍວຽກງານດ່ັງນີ້:
· ວຽກງານປັບປຸງການຈັດຕັ້ງລັດ:
ຕັງໜ້າບັນຈຸພະນັກງານສອດຄອ່ງກັບຂໍ້ກໍານົດຂອງສູນກາງສະຫະພັນແມ່ຍິງລາວວາງອອກ ແລະການກໍານົດຕໍາແໜ່ງງານທີ່ໄດ້ວາງໄວ້ ເພື່ອແນໃສ່ຮັບປະກຫນຄຸນນະພາບຂອງການຈັດຕັ້ງກໍ່ຄືຄຸນນະ ພາບຂອງໜ້າທີ່ວຽກງານ, ຍົກລະດັບຄວາມຮູ້ ຄວາມສາມາດຂອງພະນັກງານ ໂດນສຸມໃສ່ຜູ້ສືບທອດໃນດ້ານຕ່າງໆເຊັ່ນ: ທິດສະດີການເມືອງພາຍໃນປະເທດຊັ້ນສູງໃຫ້ໄດ້ 2 ສະຫາຍ;ດ້ານວິຊາສະເພາະຊັ້ນສູງໃຫ້ໄດ້ 1 ສະຫາຍ, ປະຣິນຍາຕີໃຫ້ໄດ້ 3 ສະຫາຍ, ຝຶກອົບຮົມໄລຍະສັ້ນໃຫ້ໄດ້ 312 ເທືອ່ຄົນ ທັດສະນະສຶກສາຕາມເງືອ່ນໄຂ ແລະຄວາມເປັນຈິງແຕ່ລະໄລຍະ.
ສະເໜີຂັ້ນເທິງບັນຈຸພະນັກງານໃສ່ຕໍາແໜ່ງງານຫວ່າງ 1 ຕໍາແໜ່ງ ແລະປ່ຽນແທນຜູ້ຈະອອກຮັບເບ້ຽບໍານານ 2 ຕໍາແໜ່ງ. ຕິດຕາມ ປະເມີນຜົນພະນັກງານປີລະຄັ້ງ, ເອົາໃຈໃສ່ປັບປຸງກໍ່ສ້າງຜູທີ່ມີຈຸດອອ່ນ ເພືອ່ຮັກສາຄຸນນະພາບພະນັກງານ, ຈັດປະເພດແຂງໃຫ້ໄດ້ 98 %, ລົບລ້າງປະເພດອອ່ນ:
· ຮັກສາປະເພດກົມກອງ: ແຂງ.
ປັບປຸງຂໍ້ກໍານົດພາຍໃນກົມກອງທີ່ເຫັນວ່າບໍ່ສອດຄອ່ງ ພອ້ມທຫງເຜີຍແຜ່ ທົບທວນໃຫ້ພະນັກ ງານ-ລັດຖະກອນຮັບຮູ້ເປັນປົກກະຕິ. ເອົາໃຈໃສ່ຄຸ້ມຄອງລາຍຮັບ-ຈ່າຍໃຫ້ເຂັ້ມງວດປະຕິບັດລະບຽບປະຢັດມັດທະຍັດ ໃຊ້ຈ່າຍສົມເຫດສົມຜົນ ແລະຖືກຕອ້ງກັບລະບຽບການເງິນວາງອອກ.
· ການນໍາພາອົງການຈັດຕັ້ງມະຫາຊົນ:
ຊຸກຍູ້ອົງການຈັດຕັ້ງມະຫາຊົນໃຫ້ເຄ່ືອນໄຫວຕາມພາລະບົດບາດຂອງໃຜລາວ, ປັບປຸງແຜບບແຜນວິທີເຮັດວຽກຂອງຄະນະໜ່ວຍ, ຊຸກຍູ້ໃຫ້ເຄື່ອນໄຫວຮ່ວມຊີວິດ ແລະຖືເອົາເນື້ອໃນຂໍ້ແຂ່ງຂັນ ແລະເນື້ອໃນຄໍາຂັວນຂອງອົງການຈັດຕັ້ງເປັນການສ້າງຂະບວນການ.
· ສະຫະພັນກໍາມະບານ: ຂະຫຍາຍສະມາຊິກໃຫ້ໄດ້ 2 ສະຫາຍ.
+ ຕີລາຄາຈັດປະເພດສະມາຊິກ: ແຂງໃຫ້ໄດ້ 95 %, ບໍ່ໃຫ້ມີປະເພດອອ່ນ.
+ ສ້າງໃຫ້ເປັນໜ່ວຍປະເພດແຂງ.
· ສະຫະພັນແມ່ຍິງ: 
+ ຕີລາຄາຈັດປະເພດສະມາຊິກປະເພດແຂງໃຫ້ໄດ້ 100 %, ສ້າງໃຫ້ເປັນຮາກຖານສະຫະພັນແມ່ຍິງປະເພດ ແຂງ.
· ຊາວໜຸ່ມປະຊາຊົນປະຕິວັດລາວ: ສະເໜີຂັ້ນເທິງອະນຸມັດສະມາຊິກທີ່ພົ້ນກະສຽນຊາວໜຸ່ມຈໍານວນ 4 ສະຫາຍ.
+ ຕີລາຄາຈັດປະເພດສະມາຊິກ: ແຂງໃຫ້ໄດ້ 98 %, ບໍ່ໃຫ້ມີປະເພດອອ່ນ.
+ ສ້າງໃຫ້ເປັນໜ່ວຍປະເພດ ແຂງ.
5. ວຽກງານປັບປຸງກໍ່ສ້າງພັກ:
ສືບຕໍ່ປັບປຸງກໍ່ສ້າງພັກໃຫ້ມີຄວາມໜັກແໜ້ນເຂັ້ມແຂງທັງ 3 ດ້ານພອ້ມກັນຄື:
· ປັບປຸງກໍ່ສ້າງພັກທາງດ້ານການເມືອງ-ແນວຄິດ:
 
ສຶກສາອົບຮົມການເມືອງ ແນວຄິດສະມາຊິກພັກໃຫ້ມີຫລັກໝັ້ນຊົນຊັ້ນ, ເປັນແບບຢ່າງໃນການເຄື່ອນໄຫວ ແລະຕື່ນຕົວເປັນເຈົ້າການຈັດຕັ້ງປະຕິບັດໜ້າທີ່ວຽກງານທີ່ໄດ້ຮັບມອບໝາຍ; ເປັນແບບຢ່າງໃຫ້ແກ່ມະຫາຊົນ.
· ປັບປຸງກໍສ້າງພັກທາງດ້ານການຈັດຕັ້ງ:

ຄະນະພັກຕັ້ງໜ້ານໍາພາເຄື່ອນໄຫວ, ເອົາໃຈໃສ່ປະຕິບັດຫລັກການລວມສູນປະຊາທິປະໄຕ, ມີຄວາມເປັນເອກະພາບ, ມີການແບ່ງຄວາມຮັບຜິດຊອບໃຫ້ສະມາຊິກແຕ່ລະສະຫາຍຢ່າງຈະແຈ້ງ, ຮັບເອົາມະຫາຊົນຜູ້ກ້າວໜ້າເຂົ້າພັກໃຫ້ໄດ້ 5 ສະຫາຍ, ນໍາພາຮ່ວມຊີວິດພັກ ສົ່ງເງີນບໍາລຸງໃຫ້ຄະນະພັກຂັ້ນເທິງໃຫ້ເປັນປົກກະຕິ, ມີການຕໍານິກໍ່ສ້າງພາຍໃນພັກ ເພື່ອພອ້ມກັນກ້າວໜ້າ. ຍົກສູງຄຸນນະພາບຂອງສະມາຊິກພັກຕິດພັນກັບຂະບວນການທົດສອບວຽກງານ ສູ້ຊົນໃຫ້ໄດ້ສະມາຊິກພັກປະເພດແຂງ 95 % ຍອ້ນວ່າຈະມີສະມາຊິກຂະຫຍາຍໃໝ່ເຮັດໃຫ້ເປີເຊັນຫລຸດ, ບໍ່ໃຫ້ມີປະເພດ ອອ່ນ. ສູ້ຊົນໃຫ້ເປັນໜ່ວຍພັກເຂັ້ມແຂງ-ຮູ້ນໍາພາຮອບດ້ານໃນແຕ່ລະປີ.
· ວຽກງານ ກວດກາ:
ເອົາໃຈໃສ່ຕິດຕາມ, ກວດກາ, ເກັບກໍາສະພາບການເຄື່ອນ ໄຫວຮອບດ້ານພາຍໃນໜ່ວຍພັກ, ຂະແໜງການ, ອົງການຈັດຕັ້ງມະຫາຊົນ, ຊອກໃຫ້ເຫັນໄດ້ດ້ານຕັງໜ້າ ແລະດ້ານຫຍໍ້ທໍ້ ພອ້ມທັງສະ ເໜີ,ລາຍງານໃຫ້ຄະນະພັກທີ່ຕົນຂຶ້ນກັບຮັບຮູ້ ແລະຂໍທິດຊີ້ນໍາເປັນປົກກະຕິ. ແນະນໍາ ອະທິບາຍ ແລະຫັນເອົາວຽກງານກວດກາເປັນໜ້າທີ່ຂອງທຸກຄົນ; ເມື່ອເກີດມີບັນຫາຕອ້ງຮີບຮອ້ນສະເໜີຂັ້ນເທິງແກ້ໄຂ ທ່ວງທັນກັບເວລາ.
6. ¸¼¡-¤¾­-²ö¸²ñ­-ªÈ¾¤¯½-Àê© :

-
ສືບຕໍ່ປະຕິບັດຕາມ-Á­¸ê¾¤-¡¾­²ö¸²ñ­-»È¸´-´õ-¡ñ®-ªÈ¾¤-¯½-Àê©ê†-²ñ¡-Ä©É-¸¾¤-ºº¡, --¨¾©-Á¨È¤-¡¾­-§È¸¨-À¹ìõº-¥¾¡-ºö¤¡¾­-¥ñ©ª˜¤¦¾¡ö­-´¾-²ñ©ê½­¾ຢ່າງມີການເລືອກເຟັ້ນ ແລະມີຫລັກການ ທັງ ສອດຄອ່ງກັບຄວາມຕອ້ງການຂອງແມ່ຍີງບັນດາເຜົ່າ. ຕິດຕາມຄວາມຄືບໜ້າຂອງໂຄງການທີ່ສົ່ງເສີມແມ່ຍິງໃນທຸກກິດຈະກໍາ.
ມາດຕະການຈັດຕັ້ງປະຕິບັດ:
1. ເພີ່ມທະວີຄວາມສາມັກຄີເປັນເອກະພາບພາຍໃນຄະນະໜ່ວຍພັກ, ສະມາຊິກພັກ, ພະນັກງານ-ລັດຖະກອນ, ເສີມຂະຫຍາຍສິດເປັນເຈົ້າຂອງປະເທດຊາດ, ຮັກລະບອບໃໝ່, ຍົກສູງນໍ້າໃຈຮັບຜິດຊອບ ແລະມີຫົວຄິດປະດິດສ້າງໃນໜ້າທີ່ວຽກງານ.
2. ຂະແໜງການ, ອົງການຈັດຕັ້ງມະຫາຊົນຕອ້ງຫັນເອົາເນື້ອໃນບົດລາຍງານການເມືອງມາເປັນແຜນານ, ໂຄງການ ເພືອ່ກໍານົດແຜນວຽກ, ແຜນຄົນ, ແຜນເງິນ ແລະກໍານົດເວລາຈັດຕັ້ງປະຕິບັດຢ່າລະອຽດ, ມີການຕິດຕາມ, ກວດກາ, ປະເມີນ, ສະຫລຸບຕີລາຄາ ແລະຖອດຖອນບົດຮຽນເປັນແຕ່ລະໄລຍະ.
3. ປັບປຸງຂອດການປະສານສົມທົບວຽກງານພາຍນຂະແໜງການ ແລະພາກສ່ວນທີ່ກ່ຽວຂອ້ງ ເພືອ່ສໍາເລັດໜ້າທີ່ວຽກງານ.
4. ປັບປຸງແບບແຜນວິທີເຮັດວຽກໃຫ້ສອດຄອ່ງ ແລະມີວິທະຍາສາດໃຫ້ສອດຄອ່ງກັບຍຸກສະໄໝ.
5. ປະຕິບັດລະບອບສອ່ງແສງລາຍງານ, ຂໍທິດຊີ້ນໍາຈາກຂັ້ນເທິງເປັນປົກກະຕິ ອັນເປັນເງື່ອນໄຂສໍາຄັນໃນການສ້າງຄວາມເຂັ້ມແຂງໃຫ້ແກ່ການຈັດຕັ້ງ.
Àì¢¾-ÎÈ¸¨-²ñ¡¦½¹½²ñ­-Á´È¨ò¤-Á¢¸¤

[image: image2.png]



PAGE  
7
¡º¤-¯½§÷´-Ã¹¨È-ÎÈ¸¨-²ñ¡-¦½¹½²ñ­-Á´È¨ò¤-Á¢¸¤-£˜¤êó VII 
 / 05 / 2014

